
BUDITE I VI DIO NAJVEĆEG MIROVNOG POKRETA U BOSNI I HERCEGOVINI!

VOLONTIRAJTE, AKTIVIRAJTE SE, SARAĐUJTE – PODRŽITE SEDMICU/TJEDAN IZGRADNJE MIRA!

Poštovana/i,

Mreža za izgradnju mira i ove godine obilježava Sedmicu/tjedan izgradnje mira od 15. do 22. septembra/rujna.

Sedmicu/tjedan izgradnje mira 2013. godine će obilježiti brojne aktivnosti na skoro 30 lokacija širom BiH: Banja Luka, Bihać, Bratunac, Brčko, Bugojno, Derventa, Doboj, Doboj Istok, Doboj Jug, Donji Vakuf, Gornji Vakuf - Uskoplje, Jablanica, Jajce, Ključ, Milići, Novi Travnik, Travnik, Turbe, Oborci, Prijedor, Prusac, Ravno Rostovo, Sarajevo, Torlakovac, Travnik, Tuzla, Vareš, Vinac...
Pored središnje proslave Međunarodnog dana mira 21. septembra/rujna 2013. godine od 11.00 do 13.00 sati ispred BBI centra u Sarajevu, ovogodišnju Sedmicu/tjedan mira obilježit ćemo izložbama, pozorišnim predstavama, predavanjima i javnim tribinama, druženjima mladih, sportskim manifestacijama i brojnim drugim aktivnostima.
Otvaranje Sedmice/tjedna mira je sa akcijom Trčim za REKOM u organizaciji Udruženja Tranzicijska pravda, odgovornost i sjećanje u Bosni i Hercegovini, nakon čega će poslije podne u kinu Kriterion biti organiziran koncert duhovne muzike. Na Doručku s novinarima u Galeriji Smoje u ponedeljak u podne će biti prezentirane sve planirane aktivnosti. 
Zvanično otvaranje Sedmice mira je u ponoć između 15. i 16. septembra/rujna u Galeriji “E” Međunarodnog centra za mir. 

Kako je rekao Ibrahim Spahić, predsjednik Međunarodnog centra za mir:
OSJETI SNAGU MIRA

Mir je dar koji povezuje energije svjetlosti rađanja. Svaki čovjek nosi u sebi mir kao najveću dragocjenost.Vrijeme i prostor u kojem će se realizovati životna energija mira određen je osvojenom slobodom u prepoznavanjem vrijednosti drugog i otkrivanju ljepote i ljubavi bližnjih koji se pronalaze u beskraju. Izazov je uputiti se na put koji se pred nama otvara kada osjetimo snagu mira. Upoznajemo i sebe kao drugog i time otvaramo nove dodire između sebe i onih kojima nosimo poruku mira. Izgradnja mira bez razumjevanja ovog odnosa uzrokuje i nesporazume i konflikte,nasilje i rat. Zato je važno odgovoriti na pitanja: Ko smo mi koji gradimo mir? Zašto je u mnogim djelovima svijeta, poput vode i zraka, zemlje i vatre nasušna potreba za mirom? Šta je to što nas toliko razlikuje od drugog da ne poštujemo snove i nadu svakog čovjeka? U ime koga uništavamo i razgrađujemo mir u svijetu kada se pozivamo na pravo na slobodan život i priznavanje kulture različitosti u vrtu u kojem smo svi samo baštovani i ništa više.

Muzika sfera i priroda naših egzistencija skrivaju odgovore na ova pitanja u samoj svetosti i svjetlosti mira. Stvaranje kuće mira je vječna inspiracija mirotvorca i njegovih glasnika i onda kada smrt i tragedije čovjeka i njegove porodice, svih bližnjih i dalekih susjeda, zbog nerazumjevanja i neprihvatanja drugog vladaju svijetom. SEDMICA IZGRADNJE MIRA je lični susret sa mirotvorcem. Trenutak kada osjeti svako za sebe snagu mira pokrenuta je nova energija svjetlosti u kosmosu i smisao postojanja i postanja je tu, u nama.
U okviru Sedmice/tjedna izgradnje mire će biti pokrenuta i inicijativa da se 2014. proglasi Godinom mira i nenasilja u BiH. 
Mir nema alternativu i jedina garancija mira u BiH je podrška svih njenih građana i građanki, zato se nadamo da ćete i Vi, kroz volontiranje, aktivno učešće i doprinos, podržati ovogodišnju Sedmicu mira, kako bismo svi zajedno poslali ovogodišnju poruku. Simbolični slogan Sedmice/tjedna izgradnje mira 2013. je OSJETI SNAGU MIRA!

Ove godine želimo da se simboličnom mirovnom pokretu, koji sve više jača u Bosni i Hercegovini, pridružite i Vi i date Vaš doprinos u zajednicama u kojima živite, aktivnim učešćem ili posjetom jednoj od planiranih svečanosti i događaja. Zato, osjetite i Vi snagu mira i podržite najveći mirovni pokret u Bosni i Hercegovini.
U prilogu dostavljamo preliminarnu listu ovogodišnjih aktivnosti, molimo pogledajte je i javite nam se ako imate bilo kakav prijedlog za saradnju ili pitanje. Radujemo se vašem učešću!
Šta je Mreža za izgradnju mira?

Mreža za izgradnju mira (www.mreza-mira.net) je osnovana u februaru/veljači 2010. godine uz podršku Američke agencije za međunarodni razvoj (USAID) kroz projekat Izaberimo mir zajedno koji implementiraju Catholic Relief Services i Caritas Biskupske konferencije Bosne i Hercegovine. Trenutno okuplja 84 lokalne i međunarodne organizacije koje rade na obnovi kvaliteta društvenog i ekonomskog života u Bosni i Hercegovini, dugoročnom povećanju sposobnosti društva u ophođenju s različitostima i sukobima na konstruktivan i nenasilan način. Stvara se okvir za zajedničko, koordinirano djelovanje niza nevladinih organizacija, lokalne uprave i samouprave, poslovnog sektora, medija i državnih institucija.

Cilj rada su utjecaji konkretne inicijative vezane uz sljedeća područja javnih politika, prepoznatih kao ključnih za dugoročnu izgradnju mira u Bosni i Hercegovini:
· obrazovanje,
· sigurnost,
· regionalni razvoj,
· zaštita i promocija ljudskih i manjinskih prava,
· suočavanje s prošlošću i tranziciona pravda,
· rodna ravnopravnost,
· kultura javnog dijaloga i demokracije,
· jačanje kapaciteta civilnog društva za izgradnju istinskog mira,
· vraćanje povjerenja među BiH narodima,
· konstruktivnije djelovanje na vladajuće političke strukture u BiH,
· unaprijeđenje suživota u BiH.
Šta je Međunarodni dan mira? 

U cilju podizanja svijesti o važnosti uspostavljanja i održavanja mira među pojedincima i nacijama, Ujedinjene nacije (UN) su 1981. godine donijele rezoluciju kojom se utvrđuje da se Međunarodnim danom mira smatra treći četvrtak u septembru. Prvo obilježavanje Međunarodnog dana mira bilo je u septembru 1982. Generаlnа skupštinа je 2002. godine zvаnično proglаsilа 21. septembаr/rujan kаo Međunаrodni dаn mirа. Time su UN pokаzаle svoju posvećenost miru u svijetu i pozvаle su sve pojedince, grupe i nacije na djelovanje ka ostvаrivаnju tog ciljа. 

Rezolucijom kojom je predviđeno obilježavanje Međunarodnog dana mira predloženo je dа: "Dаn mirа trebа posvetiti jаčаnju ideаlа mirа unutаr i među svim nаrodimа i ljudimа ... ovаj dаn će poslužiti kаo podsjetnik svim nаrodimа dа je nаšа orgаnizаcijа, sа svim svojim ogrаničenjimа, živi instrument u službi mirа i trebа služiti svimа nаmа u okviru orgаnizаcije kаo zvono koje neprekidno zvoni podsećаjući nаs dа je mir nаšа stаlnа obаvezа, i dа je tа obavezа iznаd svih interesа ili rаzlike bilo koje vrste."

Ove godine, središnja proslava Međunarodnog dana mira će se održati 21. septembra/rujna ispred BBI centra u Sarajevu.


